Ա Մ Փ Ո Փ Ա Թ Ե Ր Թ
«Ազդարարման միասնական էլեկտրոնային հարթակի տեխնիկական նկարագիրը և վարման կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ կատարված առաջարկությունների
	հ/հ
	Առարկության, առաջարկության հեղինակը, Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ արտաքին գործերի նախարարություն
2017-11-28 թիվ  1111/17362-17 գրություն


	Առաջարկություններ և դիտողություններ չկան:
	
	

	2.
	ՀՀ սպորտի և երիատասարդության հարցերի նախարարություն
2017-11-28 թիվ  1/5.1/1489-17 գրություն


	Առաջարկություններ և դիտողություններ չկան:
	
	

	3.
	ՀՀ կառավարությանն առընթեր պետական գույքի կառավարման վարչություն
2017-11-28 թիվ  01/13.22/7498-17 գրություն


	Առաջարկություններ և դիտողություններ չկան:
	
	

	4.
	ՀՀ կառավարությանն առընթեր միջուկային անվտանգության կարգավորման պետական կոմիտե
2017-11-28 թիվ 06-Մ-59 գրություն


	Առաջարկություններ և դիտողություններ չկան:
	
	

	5.
	ՀՀ դատական դեպարտամենտ

2017-11-28 թիվ  ԴԴ-1-Ե-8213 գրություն

	Առաջարկություններ և դիտողություններ չկան:
	
	

	6.
	ՀՀ սփյուռքի նախարարություն
2017-11-28 թիվ  16/2646-17 գրություն


	1. «Ազդարարման միասնական էլեկտրոնային հարթակի տեխնիկական նկարագիրը և վարման կարգը հաստատելու մասին» ՀՀ կառավարության որոշման նախագծի (այսուհետ՝ նախագիծ) 1-ին կետով հաստատված «Ազդարարման միասնական էլեկտրոնային հարթակի տեխնիկական նկարագիր» հավելված 1-ի 2-րդ կետի 3-րդ ենթակետի համաձայն միասնական էլեկտրոնային հարթակի «Գլխավոր» էջ պատուհանը բաղկացած է «Ազդարարման միասնական էլեկտրոնային հարթակի մասին» պատուհանից, որը պարունակում է ընդհանուր տեղեկատվություն միասնական էլեկտրոնային հարթակի մասին, այդ թվում՝ միասնական էլեկտրոնային հարթակի ստեղծման նպատակը, ստեղծման համար հիմք հանդիսացող իրավական ակտը և միասնական էլեկտրոնային հարթակի անվտանգության երաշխիքները:

Նպատակահարմար ենք համարում, որ ազդարարը «Գլխավոր» էջի  «Ազդարարման միասնական էլեկտրոնային հարթակի մասին» պատուհանից օգտվելով անմիջապես պետք է տեղեկանա նաև հետադարձ կապի հնարավորություններ ունենալու մասին:

Առաջարկվում է նախագծի հավելված 1-ի 2-րդ կետի 3-րդ ենթակետը «անվտանգության երաշխիքները» բառերից հետո լրացնել «ինչպես նաև հետադարձ կապի հնարավորությունները» բառերով:

2. Նախագծի հավելված 1-ի 2-րդ կետի 5-րդ ենթակետի համաձայն «Վիճակագրություն» պատուհանը ներկայացնում է վիճակագրական տվյալներ միասնական էլեկտրոնային հարթակի այցելությունների քանակի, գրանցված ազդարարների ընդհանուր քանակի, ներկայացված հաղորդումների քանակի, հաղորդումների ստուգման արդյունքում հարուցված քրեական գործերի վերաբերյալ:

Կարծում ենք, որ «Վիճակագրություն» պատուհանում զետեղվող քանակական տեղեկությունները ամբողջական լինելու համար հաղորդումների և հաղորդումների ստուգման արդյունքում հարուցված քրեական գործերի ընդհանուր թվաքանակից բացի  նպատակահարմար է զետեղել նաև քրեական գործի հարուցումը մերժելու մասին վիճակագրական տվյալները:

Առաջարկվում է նախագծի հավելված 1-ի 2-րդ կետի 5-րդ ենթակետում «ներկայացված հաղորդումների քանակի, հաղորդումների ստուգման արդյունքում հարուցված քրեական գործերի վերաբերյալ» բառերը փոխարինել «հանցագործությունների մասին ներկայացված հաղորդումների, հաղորդումների ստուգման արդյունքում հարուցված քրեական գործերի, ինչպես նաև քրեական գործի հարուցումը մերժելու մասին որոշումների քանակի վերաբերյալ» բառերով:

3. Նախագծի հավելված 1-ի 2-րդ կետի 6-րդ ենթակետի համաձայն «Ազդարարման միասնական էլեկտրոնային հարթակի միջոցով բացահայտված հանցագործություններ» պատուհանը ներկայացնում է միասնական էլեկտրոնային հարթակով ներկայացված հաղորդումների միջոցով բացահայտված հանցագործությունների վերաբերյալ տեղեկատվություն: 

Պատուհանի բովանդակությունը հստակ չէ ձևակերպված, այսպես՝

1) եթե պատուհանում պետք է ներկայացվի հաղորդումների միջոցով բացահայտված հանցագործությունների վերաբերյալ քանակական տեղեկատվություն, ապա այդ տեղեկատվությունը նպատակահարմար է զետեղել ըստ հանցատեսակների, 

2) եթե տեղեկատվությունը վերաբերում է ներկայացված կոնկրետ հաղորդումների միջոցով բացահայտված հանցագործություններին, ապա տեղեկատվությունը պետք է պարունակի այդ հանցագործության բովանդակային մասին վերաբերող համառոտ տեղեկատվություն:

Առաջարկվում է հստակեցնել նախագծի հավելված 1-ի 2-րդ կետի 6-րդ ենթակետի ձևակերպումը:

4. Նախագծի հավելված 1-ի 7-րդ կետի 3-րդ ենթակետի համաձայն հաղորդումը ներկայացնող ազդարարի անհատական հասցեն բաղկացած է նաև «Ծանուցումներ» պատուհանից, որի միջոցով ազդարարը ծանուցվում է իր հաղորդման ընթացքի վերաբերյալ: 

Անհրաժեշտ ենք համարում, որ ազդարարը պետք է մանրամասն տեղեկանա իր հաղորդման ընթացքի մասին, մասնավորապես՝ քրեական գործ հարուցելու,                            ՀՀ քրեական օրենսգրքով հանրության համար վտանգավոր արարքի քրեաիրավական որակման, քրեական գործի հարուցումը մեժելու մասին:  
Առաջարկվում է նախագծի հավելված 1-ի 7-րդ կետի 3-րդ ենթակետը «հաղորդման ընթացքի վերաբերյալ» բառերից հետո լրացնել «(քրեական գործ հարուցելու, հանցանքի որակման կամ քրեական գործի հարուցումը մեժելու մասին)» բառերով:


	1. Ընդունվել է ի գիտություն:
2. Ընդունվել է:
3. Ընդունվել է:
4. Ընդունվել է մասնակի:
	1. «Ազդարարման միասնական էլեկտրոնային հարթակի մասին» պատուհանն ընդգրկելու է ազդարարման միասնական էլեկտրոնային հարթակի մասին համապարփակ տեղեկատվություն, հետևաբար, պատուհանը պարունակելու է տեղեկատվություն նաև հետադարձ կապի մասին: 
2. Նախագծում կատարվել է համապատասխան փոփոխություն. «Վիճակագրություն» պատուհանը ներկայացնելու է վիճակագրական տվյալներ՝ ըստ միասնական էլեկտրոնային հարթակի այցելությունների քանակի, ըստ գրանցված ազդարարների ընդհանուր քանակի, ըստ ներկայացված հաղորդումների քանակի, ըստ չստուգված հաղորդումների քանակի, ըստ ստուգված հաղորդումների քանակի, ըստ հաղորդումների ստուգման արդյունքում հարուցված քրեական գործերի, ըստ հաղորդումների ստուգման արդյունքում քրեական գործի հարուցումը մերժելու մասին գործերի: 
3. Նախագծում կատարվել է համապատասխան լրացում. «Ազդարարման միասնական էլեկտրոնային հարթակի միջոցով բացահայտված հանցագործություններ» պատուհանը ներկայացնելու է միասնական էլեկտրոնային հարթակով ներկայացված հաղորդումների միջոցով բացահայտված հանցագործությունների վերաբերյալ համառոտ տեղեկատվություն:
4. Նախագծով նախատեսվել է, որ «Ծանուցումներ» պատուհանի միջոցով ազդարարը ծանուցվում է հաղորդման ընթացքի, այդ թվում՝ հաղորդման ստուգման և դրա արդյունքների վերաբերյալ: Ըստ այդմ՝ ազդարարը կծանուցվի նաև քրեական գործ հարուցելու, քրեական գործի հարուցումը մերժելու և արարքի որակման մասին:


	7.
	ՀՀ աշխատանքի և սոցիալական հարցերի նախարարություն
2017-11-29 թիվ  ԱԱ/12402-17 գրություն
	Առաջարկում ենք «Ազդարարման միասնական էլեկտրոնային հարթակի տեխնիկական նկարագիրը և վարման կարգը հաստատելու մասին» Հայաստանի Հանրապետության կառավարության որոշման նախագիծը լրացնել տեսողական և/ կամ լսողական խնդիրներ (հաշմանդամություն) ունեցող անձանց համար այդ հարթակից օգտվելը մատչելի դարձնելու վերաբերյալ դրույթներով: 


	Ընդունվել է ի գիտություն:
	Ազդարարման միասնական էլեկտրոնային հարթակը ստեղծելիս հնարավորինս հաշվի կառնվեն հարթակից հավանական օգտվողների կարիքները:

	8.
	ՀՀ կրթության և գիտության նախարարություն
2017-11-29 թիվ 01/14/16669-17 գրություն


	Առաջարկություններ և դիտողություններ չկան:
	
	

	9.
	Բարձրաստիճան պաշտոնատար անձանց էթիկայի հանձնաժողով
2017-11-29 թիվ 01/138-17 գրություն


	Առաջարկություններ և դիտողություններ չկան:
	
	

	10.
	ՀՀ հատուկ քննչական ծառայություն

2017-11-29 թիվ 18-9068գ-17 գրություն


	Առաջարկություններ և դիտողություններ չկան:
	
	

	11.
	ՀՀ քննչական կոմիտե
2017-11-30 թիվ  05/22/8182-17 գրություն
	1. Նախագծի 1-ին և 2-րդ կետերում, ինչպես նաև հավելվածներում «hավելված» բառից հետո լրացնել «N» նշանը՝ համաձայն Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N 13 արձանագրային որոշման 1-ին կետով հաստատված հավելվածի 210-րդ կետի օրինակի:

2. Նախագծի 1-ին կետով հաստատված հավելված 1-ում՝ 1-ին կետի 2-4-րդ պարբերությունները բառացիորեն կրկնում են 3-րդ կետի 3-րդ ենթակետի 2-4-րդ պարբերությունները: Ուստի, կրկնություններից խուսափելու համար անհրաժեշտ է հավելված 1-ի 1-ին կետի 2-4-րդ պարբերությունները հանել՝ համաձայն «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջի:

3. Նախագծի 1-ին կետով հաստատված հավելված 1-ի 3-րդ կետի 8-րդ ենթակետում «բացահայտել հանցագործությունը» բառերը փոխարինել «իրականացնելու օրենքով սահմանված իր լիազորությունները» բառերով, քանի որ հանցագործություն բացահայտելն ինքնին դատախազության լիազորություն չի հանդիսանում:


	1. Ընդունվել է:
2. Չի ընդունվել:
3. Ընդունվել է:
	1. Նախագծում կատարվել է համապատասխան լրացում:
2. Նախագծի 1-ին հավելվածի 1-ին կետի 2-4-րդ կետերը վերաբերում են անմիջապես հարթակ մուտք գործելու դեպքում էկրանին հայտնվող հաղորդագրությանը, որը տեղեկատվական բնույթ ունի այն անձանց համար, ովքեր մուտք են գործում հարթակ, իսկ 3-րդ կետի 3-րդ ենթակետի 2-4-րդ պարբերությունները նպատակ են հետապնդում երաշխավորել ազդարարի անանունությունն այն դեպքում, երբ ազդարարը ցանկանում է հաղորդումը ներկայացնել անանուն եղանակով, սակայն անանունությունը երաշխավորելու համար չի ձեռնարկել համապատասխան միջոցառումները:
3. Նախագծի նշված կետում «բացահայտել հանցագործությունը» բառերը փոխարինվել են «իրականացնելու օրենքով սահմանված իր լիազորությունները՝ ուղղված հանցագործության բացահայտմանը» բառերով: 


	12.
	ՀՀ տնտեսական զարգացման և ներդրումների նախարարություն
2017-11-30 թիվ 03/11.4/11830-17 գրություն
	Առաջարկում ենք հստակեցնել «Ազդարարման միասնական էլեկտրոնային հարթակի տեխնիկական նկարագիրը և վարման կարգը հաստատելու մասին» ՀՀ կառավարության որոշման նախագծի հավելված 2-ի 4-րդ կետի 1-ին և 6-րդ ենթակետերով սահմանվող` միասնական էլեկտրոնային հարթակում հաղորդման հետագա ընթացքի համար պատասխանատու անձանց միասնական էլեկտրոնային հարթակին հասանելիության տրամադրման և զրկման, ինչպես նաև միասնական էլեկտրոնային հարթակով ներկայացված հաղորդումների պահուստային պատճենահանման ընթացակարգերը:

	Ընդունվել է:
	Բարձրացված հարցերի շուրջ հայտնում ենք, որ Նախագծի 2-րդ հավելվածը լրացվել է նոր՝ 6-րդ և 7-րդ կետերով. 

«6. Միասնական էլեկտրոնային հարթակում հաղորդման հետագա ընթացքի համար պատասխանատու անձանց միասնական էլեկտրոնային հարթակին հասանելիության տրամադրումը և զրկումն իրականացվում է Հայաստանի Հանրապետության գլխավոր դատախազության կողմից հաղորդման հետագա ընթացքի համար պատասխանատու անձանց վերաբերյալ ցանկի ներկայացման հիման վրա:
7. Միասնական էլեկտրոնային հարթակով ներկայացված հաղորդումների պահուստային պատճենահանումն իրականացվում է յուրաքանչյուր օր: Պահուստային պատճենները պետք է պահվեն միասնական էլեկտրոնային հարթակի պորտալից դուրս՝ առանձին սարքում:»:


	13.
	ՀՀ տարածքային կառավարման և զարգացման նախարարություն
2017-11-30 թիվ 01/21/7764-17 գրություն


	Առաջարկություններ և դիտողություններ չկան:
	
	

	14.
	ՀՀ գյուղատնտեսության նախարարություն
2017-11-30 թիվ ԻԱ/ԳԱ-1/10907-17 գրություն


	Առաջարկում ենք նախագիծը համապատասխանեցնել «Իրավական ակտերի մասին» ՀՀ օրենքի 38-րդ հոդվածի 3-րդ և 41-րդ հոդվածի 4-րդ մասերին:
	Ընդունվել է ի գիտություն:
	Նախագիծը համապատասխանում է «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ և 41-րդ հոդվածի 4-րդ մասերին:

	15.
	ՀՀ առողջապահության նախարարություն
2017-11-30 թիվ ԼԱ/ԱՓ/14822-17 գրություն


	Առաջարկում ենք նախատեսել վերահսկման մեխանիզմ/ծառայություն (LOG-ավորման եղանակով) ադմինիստրատորների կողմից տվյալների մեջ փոփոխություններ կատարելու դեմ:

	Ընդունվել է:
	Բարձրացված հարցի շուրջ հայտնում ենք, որ Նախագծի 2-րդ հավելվածը լրացվել է նոր՝ 10-րդ կետով.

«10. Միասնական էլեկտրոնային հարթակում ազդարարի և հաղորդման ընթացքի համար պատասխանատու անձանց կողմից մուտքագրված տվյալները կոդավորվում են AES256 կոդով՝ միասնական էլեկտրոնային հարթակի ադմինիստրատորի կողմից տվյալների մեջ փոփոխություններ կատարելը բացառելու նպատակով:»:



	16.
	ՀՀ կառավարությանն առընթեր քաղաքաշինության պետական կոմիտե
2017-11-30 թիվ  01/24/7222-17 գրություն


	Առաջարկություններ և դիտողություններ չկան:
	
	

	17.
	ՀՀ մշակույթի նախարարություն
2017-11-30 թիվ 01/9/7321-17 գրություն


	Առաջարկություններ և դիտողություններ չկան:
	
	

	18.
	ՀՀ էներգետիկ ենթակառուցվածքների և բնական պաշարների նախարարություն
2017-11-30 թիվ 03/13.2/6920-17 գրություն
	Հայտնում ենք, որ Նախագծի հավելված 1-ի 1-ին կետում պահպանված չէ «Ազդարարման համակարգի մասին» Հայաստանի Հանրապետության օրենքի 10-րդ հոդվածի 2-րդ մասով սահմանված նորմի՝ «Ազդարարն ունի իր անձնական տվյալների գաղտնիության, վնասակար գործողություններից և դրանց հետևանքներից պաշտպանության իրավունք» պահանջը: Նշենք, որ Նախագծում սպառիչ է թվարկված ցանցային դիտարկիչներիի (browser) ցանկը, որի միջոցով մուտք գործելու դեպքում, համացանցային հաղորդակարգի հասցեն (Internet Protocol Address) ծածկագրվում է ավտոմատ կերպով՝ ապահովելով ազդարարողի անանունությունը: Սակայն Նախագծում հստակեցված չէ` արդյոք չթվարկված և հաճախակի օգտագործվող դիտարկիչների օգտագործման ժամանակ կզգուշացվի համակարգ մուտք գործողին, որ իր անանունությունը երաշխավորված չէ:

Միաժամանակ հայտնում ենք, որ TOR դիտարկիչը (browser)  համապատասխան մասնագիտացում չունեցող անձի կողմից օգտագործելը կառաջացնի դժվարություններ:


	Ընդունվել է ի գիտություն:
	«Ազդարարման համակարգի մասին» Հայաստանի Հանրապետության օրենքի 8-րդ հոդվածի 2-րդ մասի համաձայն՝ ազդարարման միասնական էլեկտրոնային հարթակի միջոցով Հայաստանի Հանրապետությունը՝ ի դեմս Հայաստանի Հանրապետության կառավարության լիազոր մարմնի, երաշխավորում է ազդարարի պաշտպանությունը՝ ապահովելով նրա անանունությունը: Այսինքն՝ ազդարարման միասնական էլեկտրոնային հարթակի միջոցով հաղորդում ներկայացնելիս պետությունը երաշխավորում է բացառապես ազդարարի անանունությունը: Հետևաբար, այս մասով Նախագծի 1-ին հավելվածի 1-ին կետը համապատասխանում է «Ազդարարման համակարգի մասին» Հայաստանի Հանրապետության օրենքի կարգավորումներին:
Նախագծում հստակ նշված են ցանցային այն դիտարկիչները, որոնցով մուտք գործելու դեպքում է միայն, որ հարթակը երաշխավորում է ազդարարի անանունությունը: Ազդարարի անանունությունը երաշխավորելու նպատակով Նախագծի 1-ին հավելվածի 3-րդ կետի 3-րդ ենթակետում նախատեսված է դրույթ առ այն, որ եթե ազդարարը ցանկանում է գործել անանուն եղանակով, սակայն չի ձեռնարկել համապատասխան միջոցառումները, հարթակը հաղորդագրության միջոցով անձին նախազգուշացնում է և կրկին թվարկում ցանցային այն դիտարկիչները, որոնցով կերաշխավորվի նրա անանունությունը:

Ինչ վերաբերում է ՏՈՌ (TOR) ցանցային դիտարկչի դժվարամատչելիությանը, ապա հայտնում ենք, որ տեղեկատվական տեխնոլոգիաների ոլորտի մասնագետի հետ քննարկման արդյունքները թույլ են տալիս եզրակացնել, որ դրա օգտագործումը դժվարություններ չի առաջացնի: Այդուհանդերձ, եթե գործնականում որևէ այցելուի համար այն լինի դժվարամատչելի, ապա հարկ է նշել, որ այդ ցանցային դիտարկիչը մեկն է այն դիտարկիչներից, որի միջոցով պետությունը երաշխավորելու է ազդարարի անանունությունը. Նախագիծն առաջարկում է ցանցային այլընտրանքային դիտարկիչներ, որոնք են Օպերա (Opera) և Օպերա Մինի (Opera Mini) ցանցային դիտարկիչները:


	19.
	ՀՀ հանրային ծառայությունները կարգավորող հանձնաժողով
2017-11-30 թիվ ՌՆ/2.3-60/924-17 գրություն


	Առաջարկություններ և դիտողություններ չկան:
	
	

	20.
	ՀՀ արտակարգ իրավիճակների նախարարություն
2017-11-30 թիվ  8/06.2/13778-17 գրություն

	Առաջարկություններ և դիտողություններ չկան:
	
	

	21.
	ՀՀ կառավարությանն առընթեր քաղաքացիական ավիացիայի գլխավոր վարչություն
2017-12-01 թիվ 1.1/10.1/2456-17 գրություն
	1. Նախագծի Հավելված 1-ի 1-ին կետում նշված «ներկայացնել հանցագործության վերաբերյալ հաղորդում» բառերը անհրաժեշտ է փոխարինել «ներկայացնել հաղորդում» բառերով, քանի որ, համաձայն «Ազդարարման մասին» ՀՀ օրենքի 2-րդ հոդվածի 1-ին մասի 1-ին կետի՝ «ազդարարում» նշանակում է «… կոռուպցիոն բնույթի դեպքի կամ շահերի բախման կամ էթիկայի կանոնների կամ անհամատեղելիության պահանջների կամ այլ սահմանափակումների կամ հայտարարագրման հետ կապված խախտման կամ հանրային շահերին ուղղված այլ վնասի կամ դրանց սպառնալիքի վերաբերյալ տեղեկությունների գրավոր կամ բանավոր հաղորդում… », որից հետևում է, որ հայտնած տեղեկությունը կարող է լինել օրենքում թվարկված հաղորդման տեսակներից յուրաքանչյուրը, այդ թվում նաև հանցագործություն: 

2. Նախագծի 3-րդ կետի նախաբանում «հանցագործություն» բառը անհրաժեշտ է փոխարինել «հաղորդում» բառով (1-ին կետի պատճառաբանության հաշվառմամբ),
3. Նախագծի 3-րդ կետի 3-րդ ենթակետում՝ «գ. հանցագործության կատարման ամսաթիվը (ոչ պարտադիր)»-ը անհրաժեշտ է փոխարինել «հանցագործության կատարման ամսաթիվը (պարտադիր)» բառերով, քանի որ ՀՀ քրեական օրենսգրքի 75-րդ հոդվածը սահմանում է վաղեմության տարբեր ժամկետներ՝ կախված հանցագործության բնույթից և հանրության համար վտանգավորության աստիճանից, ուստի ազդարարման միասնական էլեկտրոնային հարթակում անհրաժեշտ է նշել հանցագործության կատարման ամսաթիվը (եթե ազդարարին հայտնի չէ հանցագործության կատարման ամսաթիվը, ապա այն ժամանակագրական միջակայքը, երբ տեղի է ունեցել այն): 


	1. Չի ընդունվել:
2. Չի ընդունվել:

3. Ընդունվել է:
	1. Նախագծում փոփոխություն կատարելու անհրաժեշտությունը բացակայում է՝ հաշվի առնելով այն հանգամանքը, որ ազդարարման միասնական էլեկտրոնային հարթակով անձը կարող է ներկայացնել հաղորդում բացառապես հանցագործության մասին (տե՛ս «Ազդարարման համակարգի մասին» Հայաստանի Հանրապետության օրենքի 8-րդ հոդվածի 1-ին մասը):
2. Տե՛ս նախորդ կետը:

3. Նախագծում կատարվել է համապատասխան լրացում:

	22.
	ՀՀ տրանսպորտի, կապի և տեղեկատվական տեխնոլոգիաների նախարարություն
2017-12-01 թիվ 01/11.1/21829-17 գրություն
	Առաջարկում եմ ազդարարման միասնական էլեկտրոնային հարթակը ապահովել կիբերվտանգներից պաշտպանության բարձր մակարդակով, ինչպես նաև անանուն եղանակով տվյալների ներկայացման դեպքում երաշխավորել տեղեկատվական տվյալների գաղտնիությունը, անվտանգությունը և պահպանումը:

	Ընդունվել է ի գիտություն:
	Հաշվի առնելով կիբեռհարձակումների ռիսկը՝ Նախագծի 2-րդ հավելվածի 5-րդ կետի 7-րդ մասի համաձայն՝ ազդարարման միասնական էլեկտրոնային հարթակի ադմինիստրատորը նշանակվում է միասնական էլեկտրոնային հարթակի գործունեության աշխատանքների համակարգման համար և իրականացնում է` միասնական էլեկտրոնային հարթակի գործունեության խափանման ժամանակ (ծրագրի կամ սարքավորման անսարքություն, կապուղիների խափանում, տվյալների շտեմարանների չթույլատրված մուտքի, տվյալների զանգվածների խափանում և այլն) անհապաղ տեղեկացնում է Լիազոր մարմնին: Տեղեկատվական ենթակառուցվածքի գործառնության բնականոն գործունեության վերականգնման համար Լիազոր մարմինը ձեռնարկում է անհրաժեշտ միջոցներ:



	23.
	ՀՀ բնապահպանության նախարարություն
2017-12-01 թիվ  1/04.3/12990-17 գրություն


	Առաջարկություններ և դիտողություններ չկան:
	
	

	24.
	ՀՀ կառավարությանն առընթեր անշարժ գույքի կադաստրի պետական կոմիտե

2017-12-01 թիվ ՄՍ/7401-17 գրություն


	Առաջարկություններ և դիտողություններ չկան:
	
	

	25.
	ՀՀ կառավարությանն առընթեր պետական եկամուտների կոմիտե

2017-12-04 թիվ

	Առաջարկություններ և դիտողություններ չկան:
	
	

	26.
	ՀՀ մարդու իրավունքների պաշտպան
2017-12-04 թիվ  01/09.1/5024-17 գրություն


	Առաջարկություններ և դիտողություններ չկան:
	
	

	27.
	ՀՀ կառավարությանն առընթեր ՀՀ ոստիկանություն

2017-12-04 թիվ 01.6/5195-17 գրություն


	1. Առաջարկվում է նախագծով ամրագրել, թե ինչպես է դատախազությունը վերահասցեագրելու հաղորդումը օպերատիվ-հետախուզական գործունեություն իրականացնող մարմնին («Ազդարարման համակարգի մասին» ՀՀ օրենքի 9-րդ հոդվածի 4-րդ մաս), միասնական էլեկտրոնային հարթակի միջոցով, թե՝ այլ եղանակով: Էլեկտրոնային հարթակի միջոցով վերահասցեագրելու պարագայում անհրաժեշտ կլինի կարգում նախատեսել նաև ՕՀԳ իրականացնող մարմինների համար հարթակի հասանելիության վերաբերյալ դրույթներ:

2. Օրենքով ամրագրված է ազդարարի պահանջով հաղորդումների ընթացքի վերաբերյալ տեղեկություններ ստանալու իրավունքը, իսկ նախագծի 1-ին հավելվածի 7-րդ կետի 3-րդ ենթակետով նախատեսված է էլեկտրոնային հարթակի միջոցով ծանուցում ստանալու տեխնիկական հնարավորություն:

Առաջարկվում է նախագծի 2-րդ հավելվածում նախատեսել, թե ով է պատասխանատու հաղորդման ընթացքի վերաբերյալ տեղեկությունները միասնական էլեկտրոնային հարթակ մուտքագրելու համար:

	1. Ընդունվել է:
2. Ընդունվել է:
	1. Նախագծի 2-րդ հավելվածը լրացվել է նոր՝ 9-րդ կետով, համաձայն որի՝ հաղորդման ստուգման հիմքերի առկայության դեպքում Հայաստանի Հանրապետության գլխավոր դատախազությունը հաղորդումը փաստաթղթային տարբերակով ուղարկում է օպերատիվ-հետախուզական գործունեություն իրականացնող մարմնին:
2. Նախագծում կատարվել է համապատասխան լրացում:

	28.
	ՀՀ ֆինանսների նախարարություն
2017-12-05 թիվ  01/11-1/22463-17 գրություն
	Առաջարկություններ և դիտողություններ չկան, պայմանով, որ վերջինս չի հանգեցնի Հայաստանի Հանրապետության պետական բյուջեից լրացուցիչ միջոցների հատկացման անհրաժեշտության:

	Ընդունվել է ի գիտություն:
	Տեղեկացնում ենք, որ ազդարարման միասնական էլեկտրոնային հարթակը ստեղծվելու է օրենքով չարգելված այլ միջոցների հաշվին:

	29.
	ՀՀ գլխավոր դատախազություն

2017-12-06 թիվ 04/10260-17 գրություն


	Առաջարկություններ և դիտողություններ չկան:
	
	

	30.
	ՀՀ կառավարությանն առընթեր ազգային անվտանգության ծառայություն

2017-12-06 թիվ N 11/992 գրություն


	Անանուն եղանակով հաղորդման դեպքում համացանցային հաղորդակարգի հասցեն (Internet Protocol Address) ծածկագրելու համար ՀՀ կառավարության որոշման նախագծում ամրագրվող կոնկրետ ծրագրային միջոցների տեսակների կիրառումը, մասնավորապես, նշված ցանցային դիտարկիչները (browser), գտնում ենք ոչ նպատակահարմար, քանի որ դրանք բազմաթիվ են և դրանց գործառույթները կարող են անկանխատեսելի փոփոխվել, բացի այդ, սահմանափակվում է ազդարարների կողմից անանուն համակցման համար այլ միջոցների ընտրության հնարավորությունը:

Ելնելով վերոգրյալից՝ առաջարկում են նախագծից հանել համապատասխան դրույթները:


	Ընդունվել է ի գիտություն:
	Նախագծում անձի համացանցային հաղորդակարգի հասցեն (Internet Protocol Address) ծածակագրելու համար նախատեսված ծրագրային միջոցների կոնկրետ տեսակների ամրագրումը նպատակ է հետապնդում ապահովել իրավական որոշակիության սկզբունքը. կարգավորումը պետք է լինի բավարար չափով որոշակի, որպեսզի անանունության իրավունքի կրողները ի վիճակի լինեն դրսևորելու համապատասխան վարքագիծ: Այն դեպքում, երբ Նախագծում նշված ցանցային դիտարկիչները փոփոխվեն, հետագայում ընդունված իրավական ակտում կկատարվեն համապատասխան փոփոխություններ՝ տեղեկատվական տեխնոլոգիաների ոլորտի նորարարությունների հաշվառմամբ:

	31.
	ՀՀ փոխվարչապետ,

ՀՀ միջազգային տնտեսական ինտեգրման և բարեփոխումների նախարարություն

2017-12-12 թիվ 01/07/3904-17 գրություն

	Առաջարկություններ և դիտողություններ չկան:
	
	

	32.
	ՀՀ պաշտպանության նախարարություն

2017-12-13 թիվ ՊՆ/510-1795 գրություն 


	Առաջարկություններ և դիտողություններ չկան:
	
	

	33.
	ՀՀ Նախագահի աշխատակազմ

2018-01-16 թիվ ԱՂ-229 գրություն

	Առաջարկություններ և դիտողություններ չկան:
	
	

	34.
	«Էլեկտրոնային կառավարման ենթակառուցվածքների ներդրման գրասենյակ» ՓԲԸ  

2018-02-23 թիվ 02/16.12/2818-18

գրություն
	Նախագծի Հավելված N 1 Ազդարարման միասնական էլեկտրոնային հարթակի տեխնիկական նկարագրում նշված է, որ «Հաշվի առնելով ազդարարման միասնական էլեկտրոնային հարթակի շրջանակներում ազդարարի անանունության ապահովման կարևորությունը՝ ներկայացված նախագծով մանրամասն կարգավորման են ենթարկվել այն գործողությունները և դրանց հերթականությունը, որի միջոցով ազդարարի համացանցային հաղորդակարգի հասցեն (Internet Protocol Address) կծածկագրվի: Այսպես, համացանցային հաղորդակարգի հասցեն (Internet Protocol Address) ծածկագրելու նպատակով անհրաժեշտ է միասնական էլեկտրոնային հարթակ մուտք գործել ՏՈՌ (TOR), Օպերա (Opera) կամ Օպերա Մինի (Opera Mini) ցանցային դիտարկիչների (browser) միջոցով: ՏՈՌ (TOR) ցանցային դիտարկիչի (browser) միջոցով մուտք գործելու դեպքում համացանցային հաղորդակարգի հասցեն (Internet Protocol Address) ծածկագրվում է ավտոմատ կերպով՝ ապահովելով Ձեր անանունությունը:» 

Առաջարկվող ազդարարման միասնական էլեկտրոնային հարթակի շրջանակներում ազդարարի անանունության ապահովման կարևորությունը ապահովելու հիմքում ընկած է ոչ հայասատանյան՝ երրորդ կողմի ծրագրային ապահովումը և այդ երրորդ կողմը որևէ պարտավորություններ չունի Հայաստանի Հանրապետության կամ ՀՀ քաղաքացիների նկատմամբ։ Ավելին, հնարավոր չէ բացառել, որ այդ երրորդ կողմը, իր ցանկությամբ, կամ որևէ այլ կողմի պարտադրանքով, կարող է փոխել իր աշխատանքի սկզբունքները կամ ընդհանրապես կասեցնել ծրագրերի աշխատանքը։ Այդ դեպքում ազդարարի անանունության համակարգը չի ապահովի այն սկզբունքները, որի համար ստեղծված էր։ Նշվածը հատկապես վերաբերվում է Օպերա (Opera) ընկերության արտադրանքին, որը հանդիսանում է առևտրային ընկերություն։

Ինչ վերաբերվում է ՏՈՌ (TOR) ցանցային դիտարկիչի (browser)՝ համաձայն իր կայքի հայտարության հանդիսանում է բաց ծրագրային կոդով համակարգ և անվճար է բոլորի համար  (Tor is free and open source), սակայն, հարկ է նշել, որ որոշ երկրներում ազգային անվտանգության խնդիրներով պայմանավորված ՏՈՌ-ի օգտագործելը արգելված է։


	Ընդունվել է ի գիտություն:
	Նախագծում անձի համացանցային հաղորդակարգի հասցեն (Internet Protocol Address) ծածակագրելու համար նախատեսված ծրագրային միջոցների կոնկրետ տեսակների ամրագրումը նպատակ է հետապնդում ապահովել իրավական որոշակիության սկզբունքը. կարգավորումը պետք է լինի բավարար չափով որոշակի, որպեսզի անանունության իրավունքի կրողները ի վիճակի լինեն դրսևորելու համապատասխան վարքագիծ: Այլապես՝ ազդարարման միասնական էլեկտրոնային հարթակ մուտք գործող այցելուները չեն կարող հասկանալ, թե ցանցային կոնկրետ որ դիտարկիչների օգտագործմամբ է հնարավոր երաշխավորել իրենց անանունությունը:
Ինչ վերաբերում է ՏՈՌ (TOR) ցանցային դիտարկչի (browser)` որոշ երկրներում անվտանգության նկատառումներից ելնելով արգելված լինելուն, ապա հարկ է նկատել, որ Հայաստանի Հանրապետությունում նման արգելք առկա չէ:
Միաժամանակ, այն դեպքում, երբ Նախագծում նշված ցանցային դիտարկիչները փոփոխվեն, հետագայում ընդունված իրավական ակտում կկատարվեն համապատասխան փոփոխություններ՝ տեղեկատվական տեխնոլոգիաների ոլորտի նորարարությունների հաշվառմամբ:

	35.
	«Թվային Հայաստան» հիմնադրամ
2018-02-23 թիվ 02/16.12/2818-18

գրություն
	Անանուն եղանակով հաղորդման ներկայացման դեպքում համացանցային հաղորդակարգի հասցեն (Internet Protocol Address) ծածկագրելու համար ՀՀ կառավարության որոշման նախագծում ամրագրվող հստակ ծրագրային միջոցների տեսակների (ՏՈՌ (TOR), Օպերա (Opera) և Օպերա Մինի) նշումը գտնում ենք ոչ նպատակահարմար, քանի որ դիտարկիչները բազմաթիվ են և դրանց գործառույթները կարող են անկանխատեսելիորեն փոփոխվել, ինչպես նաև սահմանափակվում է անանուն եղանակով հաղորդման հնարավորություն տվող այլ դիտարկիչների (browser) կիրառումը:
Ելնելով վերոգրյալից՝ առաջարկում եմ ՀՀ կառավարության որոշման նախագծից հանել համապատասխան դրույթները:


	Ընդունվել է ի գիտություն:
	Նախագծում անձի համացանցային հաղորդակարգի հասցեն (Internet Protocol Address) ծածկագրելու համար նախատեսված ծրագրային միջոցների կոնկրետ տեսակների ամրագրումը նպատակ է հետապնդում ապահովել իրավական որոշակիության սկզբունքը. կարգավորումը պետք է լինի բավարար չափով որոշակի, որպեսզի անանունության իրավունքի կրողները ի վիճակի լինեն դրսևորելու համապատասխան վարքագիծ: Այլապես՝ ազդարարման միասնական էլեկտրոնային հարթակ մուտք գործող այցելուները չեն կարող հասկանալ, թե ցանցային կոնկրետ որ դիտարկիչների օգտագործմամբ է հնարավոր երաշխավորել իրենց անանունությունը: 
Այն դեպքում, երբ Նախագծում նշված ցանցային դիտարկիչները փոփոխվեն, հետագայում ընդունված իրավական ակտում կկատարվեն համապատասխան փոփոխություններ՝ տեղեկատվական տեխնոլոգիաների ոլորտի նորարարությունների հաշվառմամբ:

